
সাগৰৰ তলি এৰি পোনে জন্ম নিয়ে,—

'নৱদ্বীপ' ‘মালদহ' নামে সাক্ষী দিয়ে।

অসম যেতিয়া মহা কাব্য ৰচনাত,

বঙাল ফুটাই কথা কব নজনাত।

অসম জুৰুলা যেবে ভাটী বয়সত,

পূৰ্ণ তেজে বঙ্গে আহি কয় অসমত,—

অস্তিত্ব তোমাৰ নাই, মোৰে মূল-ফুটা,

ধৰাহি জীৱন মোতে পৰজীবী লতা।



বুৰঞ্জী বুকুত ধৰা হিমাদ্ৰি, সাগৰে,

সুমৰি পুৰণি সত্য হুমুনীয়া এৰে!

উৰ্মিলা।





নিৰ্মল নাম-গোন্ধে প্ৰাণ কোমলাই,

ফুলনিৰ এচুকত মুখ আমোলাই,

ফুলি ফুলি এটি পাহী কাব্য কাননত,

হৰিছিল কবি প্ৰাণ থাকি নিজানত।

সৰ্ব্বগুণে বিভূষিতা অতুলনা সীতা।

আৰু দুটি ৰূপৱতী জনক-দুহিতা;

কৌশল্যা, কৈকেয়ী, সৰু সুমিত্ৰা সুন্দৰী,

সৌভাগ্য কিৰীটি পিন্ধা তিনি পটেশ্বৰী।

